ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

468. fundur byggðarráðs Húnaþings vestra haldinn mánudaginn 4. desember 2006 kl. 10:00 á skrifstofu sveitarstjóra.

Dagskrá:

1. Viðræður við forstöðumann tæknideildar og verkstjóra áhaldahúss.

2. Viðræður við fulltrúa Fjallskilastjórnar Víðidals v/ úrskurðar Héraðsdóms NV.

3. Álagning útsvars vegna tekjuársins 2007.

4. Bréf Þorbergs Guðmundssonar.

5. Bréf Péturs Arnarssonar.

6. Erindi Golfklúbbsins Hvamms.

7. Erindi Sigurbjargar Jóhannesdóttur.

8. Afrit af bréfi Staðarskála hf. til sveitarstjórnar Bæjarhrepps v/ skipulagsmála.

9. Erindi Fjallskilastjórnar Hrútafjarðar.

10. Aukning hlutafjár í Fasteignafélaginu Borg ehf.

11. Stefnumótun í tækni- og umhverfismálum Húnaþings vestra – Skýrsla.

12. Hvammstangabraut 5.

13. Erindi Reykjatanga ehf.

14. Erindisbréf.

15. Ályktun v/ Víðidalsvegar.

Afgreiðslur:

1. Forstöðumaður tæknideildar og verkstjóri áhaldahúss eru mættir til viðræðna við byggðarráð. Rætt um eyðingu brotamálma og kurlun timburs á geymslusvæðinu á Syðri-Kárastöðum. Forstöðumaður tæknideildar upplýsti að landeigendur Staðar í Hrútafirði hafi óskað eftir því að birtingu auglýsingar um deiliskipulags á þjónustureit í landi Staðar verði frestað um óákveðinn tíma. Rætt um ýmsar smærri framkvæmdir í vatnsveitu, hitaveitu og fráveitu. Verkstjóri áhaldahúss lýsti áhyggjum sínum af starfsmannamálum í áhaldahúsi.
2. Stjórn Fjallskiladeildar Víðidals er mætt til viðræðna við byggðarráð v/ úrskurðar Héraðsdóms Norðurlands vestra í máli Birgis Líndals Ingþórssonar gegn Húnaþingi vestra. Úrskurður héraðsdóms er að fjárnámsgerð Húnaþings vestra á hendur Birgi Líndal Ingþórssyni v/ innheimtu fjallskilagjalda er felld úr gildi. Byggðarráð og Fjallskiladeild Víðidals eru sammála um að á grundvelli úrskurðarins verði álögð fjallskil í þessu máli innheimt af landeigendum.
3. Byggðarráð Húnaþings vestra samþykkir að álagt útsvar tekjuárið 2007 verði 13,03%.

4. Fram lagt bréf Þorbergs Guðmundssonar þar sem hann segir upp starfi sínu hjá sveitarfélaginu. Byggðarráð samþykkir uppsögnina.
5. Fram lagt bréf Péturs Arnarssonar þar sem hann segir upp starfi sínu hjá sveitarfélaginu. Byggðarráð samþykkir uppsögnina.

6. Erindi Golfklúbbsins Hvamms lagt fram. Í erindinu er þess óskað að golfklúbbnum verði veitt fjárframlag á árinu 2007. Samþykkt að vísa erindinu til gerðar fjárhagsáætlunar 2007.
7. Erindi Sigurbjargar Jóhannesdóttur lagt fram. Í erindinu er þess óskað að á árinu 2007 verði fjármunum varið til endurnýjunar þrektækja í íþróttamiðstöð. Samþykkt að vísa erindinu til gerðar fjárhagsáætlunar 2007.
8. Til kynningar lagt fram afrit af bréfi Staðarskála hf. til sveitarstjórnar Bæjarhrepps v/ skipulagsmála.

9. Erindi Fjallskiladeildar Hrútafjarðar lagt fram. Í erindinu er óskað eftir fjárframlagi til endurnýjunar safngirðingar við Hrútatungurétt. Samþykkt að vísa erindinu til gerðar fjárhagsáætlunar ársins 2007.

10.  Í tengslum við aukningu hlutafjár í Fasteignafélaginu Borg ehf. er byggðarráð reiðubúið að leggja fram eignarhluta Húnaþings vestra í tilteknum hlutafélögum eða öðrum eignum enda náist samkomulag þar um. Sveitarstjóra falið að fara yfir málið með formanni fasteignafélagsins.
11. Fram lögð skýrsla starfshóps um stefnumótun í tækni- og umhverfismálum Húnaþings vestra.

12. Byggðarráð samþykkir að fela sveitarstjóra að ganga til viðræðna við Sparisjóð Húnaþings og Stranda um kaup sveitarfélagsins á fasteigninni að Hvammstangabraut 5 á Hvammstanga þar sem ekki náðist samkomulag við Fasteignafélagið Borg ehf. um kaupréttarákvæði í drögum að leigusamningi.
13. Erindi Reykjatanga ehf. Í erindinu er þess óskað að á árinu 2007 verði fjármunum varið til bættrar gatnalýsingar á Reykjatanga og viðgerðar á píanói. Samþykkt að vísa erindinu til gerðar fjárhagsáætlunar ársins 2007.

14. Erindisbréf. Dagskrárliðnum frestað.

15. Ályktun v/ Víðidalsvegar. Byggðarráð lýsir ánægju sinni með framkvæmdir Vegagerðarinnar á vegarkafla við Víðidalsárbrú gengt Hvarfi.
Samþykkt að taka á dagskrá:

16. Byggðarráð samþykkir að næsti reglulegi fundur sveitarstjórnar verði haldinn 12. desember nk. kl. 13:00 í stað 14. desember nk.

Fundargerð upplesin og samþykkt.


Fundi slitið kl. 12:30

Guðný Helga Björnsdóttir(sign.)


Skúli Þórðarson(sign.),
Heimir Ágústsson(sign.),
Elín R. Líndal(sign.),

Áheyrnarfulltrúi:

Elín Jóna Rósinberg(sign.).

